Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Mónica Doménech Linde andreak egindako galderaren erantzuna, Foru Diputazioak emana, familiei eta haurrei laguntzeko plan berriari buruzkoa. Galdera argitaratu zen 2017ko otsailaren 24ko 37. Nafarroako Parlamentuko Aldizkari Ofizialean.

Iruñean, 2017ko martxoaren 17an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu taldeari atxikitako foru parlamentari Mónica Doménech Linde andreak galdera egin du familiei eta haurrei laguntzeko plan berriari buruz (9-17/PES-00062). Hona Nafarroako Gobernuko Eskubide Sozialetako Departamentuak informatzeko duena:

(1) Egin dituzuen bileretan egon diren elkarte eta entitate publiko edo pribatuen izenak. Nola egin zaie deialdia? Parte hartzeari uko egin al dio inork?

Ondoko elkarte/entitateekin izan ditugu harremanak:

• Eskubide Sozialetako Departamentua

• Osasun Departamentua

• Hezkuntza Departamentua

• Gazteriaren Kontseilua

• Emakumeari laguntzeko zentroak

• Nafarroako Unibertsitate Publikoa

• Euskal Herriko Unibertsitatea

• Ilundain Haritz Berri fundazioa

• Nuevo Futuro fundazioa

• Navarra sin Fronteras elkartea

• Xilema fundazioa

• Berriztu elkartea (ingurune irekiko barnetegi-araubidea)

• Pauma fundazioa

• SEI elkartea

• Kamira kooperatiba

• Iruñeko auzo guztietako haurren talde komunitarioak

• Haurren eskubideen aldeko aliantza

• Gizakia Helburu fundazioa

• Nafarroa osoko oinarrizko gizarte zerbitzuak/auzo unitateak

• Harrerako familien elkartea (Magale)

• Adopzio familien elkartea (AFADENA)

• Familia ugarien elkartea

• Guraso bakarreko familien elkartea

• Panda familien elkartea

• Gurutze Gorria

• Elizbarrutiko Caritas

• ANAFE CITE

• Berriztu hezkuntza elkartea

• Gizakia Helburu fundazioa

• DIANOVA fundazioa

• Haurrak Babesteko Sisteman artatutako adingabeen senideak

• Haurrak Babesteko Sistemako esku-hartze programetan artatutako adingabeak

Deialdia banakako elkarrizketa baten bitartez egin da, eta elkarrizketa hori Pertsonen Autonomiarako eta Garapenerako Nafarroako Agentziako Familiaren eta Adingabeen Zuzendariordetzan egin da.

Deitutako entitateetako bakarrak ere ez dio ezezkorik eman parte-hartzeari.

(2) Elkarte eta entitateekin eztabaidatu eta landu diren gaiak. Zenbat gai eta eduki zehaztu dira planaren garapenerako?:

Azkeneko sei hilabeteetan, parte hartu duten entitate eta elkarteek honako gai eta eduki hauek proposatu dituzte –eta haietan parte hartu dute–:

• Gaur egungo Haurrak Babesteko Sistema ebaluatzea.

• Jarduteko paradigma berrien prebentzioa eta sustapena.

• Familiari laguntzeko politikak.

• Egoitzako harreraren sistema.

• Familiako harrera eta adopzioa.

• Atzerriko jatorria duten erabiltzaileak.

•  Gurasoekiko indarkeria.

• Berdinen arteko genero-indarkeria.

• Haurren pobrezia.

• Gurasotasun positiboko programak

• Haurren babesgabetasun modu berriak

• Familia laguntzarako eta esku-hartzerako unitate zentral moduan

• Lehen eta bigarren haurtzaroko esku-hartzea.

• Departamentuen arteko esku-hartzea, esparru sozialean, hezkuntza-esparruan eta osasunaren esparruan.

Aztertutako gai guztiak plan berrian garatzekoak diren jarduketa-ildo estrategikoen zati bat dira edo izanen dira.

(3) Elkarte eta entitateekin egindako bileren ekarpenak eta konklusioak. Zein ekarpen izan dira, eta zer konklusio atera dira ekarpen horietatik?

Sintesi moduan (haien luzera dela eta, ezin denak aipatu), hona hemen horietako batzuk:

• Haurren eta nerabeen babesa, edozein aldetatik begiratuta, gaur egun neska-mutilen eta nerabeen eskubide bat da, bai eta gizarteak bere osotasunean duen betebehar bat ere. Hau da, “erantzukizun partekatuaren” printzipiotik ezarritako sistema bat da: familia, gizarte zibila eta gizarte babeserako sistemak.

• Krisi ekonomiko-sozialaren gaurko testuinguruak agerian jarri du haur pobreziako eta desberdintasuna errepikatzeko egoerek gora egin dutela, eta horrek zuzenean eragiten du gurasoek beren seme-alaben oinarrizko beharrak asetzeko dauzkaten guraso-gaitasunetan.

• Familia, haurren beharren (fisiologikoak, emozionalak eta sozialak) oinarrizko estalduraren bermatzaile nagusi gisa, askotan ezin du erantzukizun hori bermatu, arrazoi sozial, ekonomiko edo/eta kulturalak tarteko.

• Gaur egungo Haurrak Babesteko Sistemak berritik irakurri beharra dago, errealitate berriei egokitzeko.

• Egungo krisi ekonomikoak gizarteko geruza ahulenetan izaten ari den inpaktua (gehienak seme-alabak dituzten familiak dira) dela eta, gero eta nabarmenagoa da –oraindik ere– lotura handia dagoela gizarteko ahuldade-bazterketa egoeren eta haurren babesgabetasuneko egoeren artean.

• Gero eta beharrezkoago ikusten da sarean lan egiteko eredu adostu bat ezarri beharra dagoela.

• Familiari babesa emateko politikak garatzean oinarritutako programak eraman behar dira aurrera, bera baita lehenengo babes-eragilea. Familiaren, haurren eta nerabeen babesa lantzea modu integral eta integratuan, hau da, behar guztien oinarrizko estaldura bermatuz (familiakoak, pertsonalak, sanitarioa, sozialak, emozionalak...) eta izaera sektorialeko helburuak gaindituz, ia modu esklusiboan sistemaren babes-dimentsioari lotuta daudenak, ikuspegi zabalago bat hartzeko, zeinak erreferentzia gisa izanen baititu neska-mutilen eta nerabeen eskubideak, dela zuzenean, dela haien familientzako babesaren bitartez.

(4) Familiei eta haurrei laguntzeko plan berria prestatzeko antolatu diren lan-mahaiak. Zenbat lan-mahai egin dira, eta zenbateko maiztasunez?

Errealitate sozialaren diagnosi-dokumentu bat egiteko, honako mahai sektorialak eratu dira:

• Zaintzaren kudeaketako egoeran dauden adingabeekin lan egiten duten entitateekiko lan-mahaia (babeserako egoitzak).

• Babes Sistemako adingabeekin ingurune irekian familia babesteko programen bitartez lan egiten duten entitateekiko lan-mahaia.

• Harrerako familien elkarteekiko lan-mahaia.

• Adopzio familien elkarteekiko lan-mahaia.

• Familien elkarteekiko lan-mahaia (guraso bakarreko familiak, familia ugariak...).

• Oinarrizko gizarte zerbitzuekiko/auzoko unitateekiko lan-mahaia.

• Arreta goiztiarrari buruzko lan-mahaia.

• Sareko lanari buruzko lan-mahaia.

• Arrisku psikosozialari eta gurasotasun positiboari buruzko lan-mahaia.

• Eskola-esparruari buruzko lan-mahaia.

• Haurrentzako arretan zeharka lan egiten duten beste entitate batzuekiko lan-mahaia: Caritas, Anafe, Gurutze Gorria, lantalde komunitarioak...

Lan-mahai bakoitzaren bileren aldizkotasuna haren edukiaren zailtasunaren araberakoa izan da; batzuk hilero bildu dira, beste batzuk bi hilez behin eta gainerakoak hiru hilez behin.

(5) Nortzuk dira lantaldearen partaide, eta nork koordinatzen ditu bilerak eta lan-mahaiak?

Bai diagnosi-dokumentua zuzentzeko eta koordinatzeko, bai plana bera garatzeko, zuzendaritza-batzorde bat eratuta dago, Osasun Departamentuko, Hezkuntza Departamentuko eta Gizarte Zerbitzuetako Departamentuko ordezkariek, Iruñeko Udalak eta Nafarroako gizarte zerbitzuen barrutien ordezkari banak osatua.

Lan-mahai guztiek beren jarduketa-esparruarekin lotutako entitate guztiak biltzen dituzte. Adibidez, babeserako egoitza-programekin lotutako mahai sektoriala esparru horretan erantzukizuna duten entitate guztiek osatzen dute: Ilundain fundazioa, Nuevo Futuro fundazioa, Xilema fundazioa...

Mahai sektorialekin ezartzen diren koordinazioak Pertsonen Autonomiarako eta Garapenerako Nafarroako Agentziako Familiaren eta Adingabeen Zuzendariordetzaren bitartez gauzatzen dira.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

